
1.0 ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᓴᐅᒪᑎᑦᑎᓂᕐᒧᑦ ᑲᑎᓐᓂᖅ 

ᒪᓕᒃᖢᑎᒃ ᐊᕕᒃᑐᖅᓯᒪᔪᒧᖅ 12.7.2, ᓄᓇᕘᑖᕈᑎᒧᑦ ᐊᖏᕈᑎᓂᒃ, ᐊᒻᒪᓗ ᓄᓘᔮᖕᓂᑦ ᓴᕕᒃᓴᕐᓂᐊᕐᕕᒃ ᐱᓕᕆᕝᕕᐅᔪᕐᒧᑦ 

ᐱᓕᕆᐊᒃᓴᐅᔪᒧᑦ ᓇᓗᓇᐃᒃᑯᑕᖓᓐᓂᒃ 005, ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB ᐅᕝᕙᓘᓐᓃᑦ ᑲᑎᒪᔩᑦ) 

ᖃᐅᔨᓴᐃᓐᓇᕐᓂᕐᒧᑦ ᐱᓕᕆᐊᒃᓴᖏᑦ ᐃᓚᐅᔪᑦ ᐊᑐᐃᓐᓇᐅᑎᑦᑎᓗᑎᒃ ᐊᑯᓚᐃᓕᕇᒥᒃ ᐅᓪᓗᒥᒨᖓᓕᖅᑎᑦᑎᕙᒡᓗᑎᒃ 

ᐊᒃᑐᐊᔪᓂᒃ ᖃᐅᔨᓴᐃᓐᓇᕈᑎᖏᓐᓄᑦ ᐱᓕᕆᐊᓂᒃ ᓄᓇᓕᖕᓄᑦ ᐊᒃᑐᖅᑕᐅᓂᖅᐋᖑᔪᓄᑦ ᐹᕙᓐᓛᓐᑯᑦ ᓴᕕᒃᓴᕐᓯᐅᕐᑏᑦ 

ᑯᐊᐸᕇᓴᖓᑦᑕ (ᐹᕙᓐᓛᓐᑯᑦ) ᓄᓘᔮᖕᓂᑦ ᓴᕕᒃᓴᕐᓂᐊᕐᕕᒃ ᐱᓕᕆᕝᕕᐅᔪᕐᒧᑦ (ᐱᓕᕆᐊᖅ). ᑲᔪᓰᓐᓇᖅᑐᒥᒃ  

ᐅᔾᔨᕈᓱᐃᓐᓇᖁᓪᓗᒋᑦ ᐱᓕᕆᐊᒧᑦ−ᓇᓗᓇᐃᖅᓯᒪᓪᓚᕆᒃᑐᑦ ᐊᑐᕆᐊᓕᖏᓐᓂᑦ ᐊᒻᒪᓗ ᒪᓕᒋᐊᓕᖏᑦ, ᐊᒻᒪᓗ 

ᑲᔪᖏᖅᓴᐃᓗᑎᒃ ᐊᑑᑎᖃᑦᑎᐊᖅᑐᒥᒃ ᐃᓚᐅᓂᕐᒥᒃ ᐊᑕᖏᓗᒃᑖᕐᓗᒋᑦ ᑲᑎᒪᔩᑦ ᖃᐃᔨᓴᐃᓐᓇᕐᓂᕐᒧᑦ ᐱᓕᕆᓂᖏᓐᓂᑦ, 

ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐅᓪᓗᓕᖅᓯᓯᒪᔪᑦ ᐱᓕᕆᐊᒧᑦ ᐅᓪᓗᒥᒨᖓᓕᑎᑦᑎᓂᕐᒧᑦ ᑲᑎᒪᓂᕐᒥᒃ ᐊᒻᒪᓗ 

ᓄᓇᓕᖕᓂᑦ ᑐᒪᐅᒪᑎᑦᑎᓂᕐᒧᑦ ᑲᑎᓐᓂᕐᒥᒃ ᐃᒡᓗᓕᖕᒥᑦ ᐋᒋᓯ 17, 2018. 

 

ᑐᒪᐅᒪᑎᑦᑎᓂᕐᒧᑦ ᑲᑎᓐᓂᖅ ᑕᐃᑲᓃᓚᐅᖅᑐᖅ ᐅᓐᓄᒃᑯᑦ 7:00-ᒥᑦ 9:00-ᒧᑦ ᐃᒡᓗᓕᐅᑉ ᐱᙳᐊᕐᕕᖓᓂᑦ, ᑎᑎᕋᖅᓯᒪᔪᑦ 

ᐅᐸᒍᑎᔪᑦ ᓯᒃᓯᑏᓐ (16) ᐃᓄᐃᑦ (ᐃᓚᐅᔪᖅ A: ᐊᑎᓕᐅᕐᕖᑦ ᑎᑎᖅᑲᑦ. ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

ᑕᐃᑲᓃᓚᐅᖅᑐᖅ ᑮᑦ ᒨᕆᓴᓐ, ᐋᖅᑭᑦᑎᐊᖅᓯᒪᔭᕆᐊᓕᒃᑎᒍ ᐅᖃᐅᔾᔨᒋᐊᖅᑎ II. ᐃᓚᒋᐊᒃᑲᓐᓂᕐᓗᒋᑦ ᓄᓇᕗᒻᒥᑦ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᐃᖅᑲᓇᐃᔭᖅᑎᖏᑦ, ᑭᒡᒐᖅᑐᐃᔪᑦ ᓇᓗᓇᐃᖅᑕᐅᓯᒪᔪᓂᑦ ᑎᒥᐅᔪᓂᑦ 

ᐅᐸᒍᑎᖃᑕᐅᓯᒪᓚᐅᖅᑐᑦ ᑲᑎᒪᓂᕐᒥᑦ: 

 

▪ ᐹᕙᓐᓛᓐᑯᑦ ᓴᕕᒃᓴᕐᓯᐅᕐᑏᑦ ᑯᐊᐸᕇᓴᖓ: ᓯᑏᕝ ᐳᐊᒃᓵᒃ, ᐊᖏᖅᑐᓕᕆᓂᕐᒧᑦ ᐱᓕᕆᔨ 

 

ᑐᒪᐅᒪᑎᑦᑎᓂᕐᒧᑦ ᑲᑎᓐᓂᖅ ᐊᑐᐃᓐᓇᐅᑎᑦᑎᓚᐅᖅᑐᖅ ᐊᑕᖏᖅᑐᒥᒃ ᐅᓪᓗᒥᒨᖓᓕᖅᑎᑦᑎᓂᕐᒥᒃ ᑖᒃᑯᐊ ᓄᓇᕗᒻᒥᑦ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᖃᐅᔨᓴᐃᓐᓇᕐᓂᕐᒧᑦ ᐱᓕᕆᐊᖏᓐᓂᒃ ᐱᓕᕆᐊᒧᑦ ᐊᒻᒪᓗ ᓇᓗᓇᐃᖅᓯᑦᑎᐊᖅᖢᓂ 

ᐊᑐᖅᑕᐅᔪᓐᓇᖅᑐᑦ ᐃᓄᓕᒫᓄᑦ ᐃᓚᐅᔪᒪᒃᐸᑕ ᑲᑎᒪᔩᑦ ᖃᐅᔨᓴᐃᓐᓇᕐᓂᕐᒧᑦ ᑲᔪᓯᓂᖏᓐᓂᑦ. 

ᖃᓄᐃᑦᑐᖃᓪᓚᓚᐅᕐᓂᖓᓄᑦ ᓄᓇᓕᖕᓂᑦ ᑐᓵᔨ ᐊᑐᐃᓐᓇᐅᓚᐅᙱᒻᒪᑦ ᐊᒻᒪᓗ 

ᐃᓄᒃᑎᑑᓕᖅᑎᑦᑎᑲᐅᑎᒋᔪᖃᓚᐅᙱᑦᑐᖅ ᑲᑎᒪᓂᕐᒥᑦ; ᑭᓯᐊᓂᓕ, ᓴᖅᑭᔮᖅᑎᑕᐅᔪᑦ ᐃᓄᒃᑎᑑᓕᖅᑕᐅᓯᒪᓚᐅᖅᑐᑦ 

(ᐃᓚᐅᔪᖅ B – ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᓴᖅᑭᔮᖅᑎᑕᖏᑦ). ᐊᑐᖅᖢᑎᒃ ᑐᒪᐅᒪᑎᑦᑎᓂᕐᒧᑦ ᑲᑎᓐᓂᕐᒥᒃ, 

ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑲᑎᖅᓱᐃᓚᐅᖅᑐᑦ ᐊᒻᒪᓗ ᐊᑯᒃᑐᖅᖢᓂᔾᔪᒃ ᐃᓚᒋᐊᕈᑏᑦ ᐅᖃᐅᓯᒃᓴᑦ, 

ᐃᓱᒪᓘᑏᑦ, ᐊᒻᒪᓗ ᐱᖅᑯᑎᒃᑯᑦ ᐊᒻᒪᓗ ᓄᓇᓕᖕᓂᑦ ᖃᐅᔨᒪᔭᐅᔪᑦ ᐊᒃᑐᐊᔪᑦ ᑲᔪᓯᕙᓪᓕᐊᔪᒧᑦ ᓴᓇᔭᐅᓂᖓᓄᑦ 

ᓄᓘᔮᖕᓂᑦ ᓴᕕᒃᓴᕐᓂᐊᕐᕕᒃ ᐱᓕᕆᕝᕕᐅᔪᖅ. ᓇᐃᒡᓕᑎᖅᓯᒪᔪᖅ ᐅᖃᐅᓯᐅᓚᐅᖅᑐᓄᑦ ᐊᒻᒪᓗ ᐃᓱᒫᓘᑕᐅᓚᐅᖅᑐᓄᑦ 

ᐊᒃᑐᐊᔪᑦ ᐃᓕᕆᐊᒧᑦ ᑐᓂᔭᐅᔪᖅ ᓄᓇᓕᖕᓂᑦ ᐃᓚᒋᔭᐅᔪᓄᑦ ᓇᓂᐅᔭᔪᓐᓇᖅᑐᑦ ᐊᕕᒃᑐᖅᓯᒪᔪᖅ 2 ᑕᕝᕙᓕ ᐅᓂᒃᑳᒥᑦ.  

 

1.1 ᐋᖅᑭᒃᓯᒪᓂᖏᑦ ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᐃᓄᓕᒫᓄᑦ ᑐᒪᐅᒪᑎᑦᑎᓂᕐᒧᑦ ᑲᑎᒪᓂᕐᓂᑦ 

ᓄᓇᓕᖕᓂᑦ ᑐᒪᐅᒪᑎᑦᑎᓂᕐᒧᑦ ᑲᑎᓐᓂᖅ ᐅᒃᑯᐃᖓᓚᐅᖅᑐᖅ ᐊᑕᖏᖅᖢᒋᑦ ᐃᓚᒋᔭᐅᔪᑦ ᐃᓄᓕᒫᓄᑦ. ᓂᐅᖅᑲᒐᐃᑦ 

ᐊᒻᒪᓗ ᑕᒧᓗᒐᐃᑦ ᐊᑐᐃᓐᓇᐅᑎᑕᐅᓚᖅᑐᑦ. ᐊᑕᖏᖅᖢᒋᑦ ᐅᐸᒍᑎᔪᑦ, ᐃᓚᐅᓪᓗᑎᒃ ᒐᕙᒪᒃᑯᑦ, ᓴᓇᕝᕕᖕᒧᑦ ᑭᒡᒐᖅᑐᐃᔪᑦ 

ᐊᒻᒪᓗ ᐱᕙᓪᓕᐊᔪᓕᕆᔩᑦ, ᐊᐱᕆᔭᐅᔪᐃᓐᓇᐅᓚᐅᖅᑐᑦ ᐊᑎᓕᐅᖁᔭᐅᓪᓗᑎᒃ ᐊᒻᒪᓗ ᓇᓗᓇᐃᕐᓗᒍ ᓄᓇᓕᒃ 

ᐅᕝᕙᓘᓐᓃᑦ ᑎᒥᐅᔪᖅ ᑭᒡᒐᖅᑐᖅᑕᖓ. ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐱᒋᐊᓚᐅᖅᑐᑦ ᑲᑎᒪᓂᕐᒥᑦ 

ᖃᕆᑕᐅᔭᒃᑯᑦ ᓴᖅᑭᔮᖅᑎᑦᑎᓪᓗᑎᒃ ᐃᓚᐅᓪᓗᑎᒃ ᐅᖃᐅᓯᐅᓚᐅᖅᑐᑦ ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ 

ᖃᐅᔨᓴᐃᓐᓇᕐᓂᕐᒧᑦ ᑲᔪᓯᕙᓪᓕᐊᓂᖏᑦ, ᑐᕌᒐᖃᖅᖢᑎᒃ ᓄᓘᔮᖕᓂᑦ ᓴᕕᒃᓴᕐᓂᐊᕐᓂᕐᒧᑦ ᐱᓕᕆᕝᕕᐅᔪᒥᒃ, ᐃᓚᐅᓪᓗᓂ 

ᐊᑕᖏᓗᒃᑖᖅᖢᒍ ᐱᓕᕆᕝᕕᐅᔫᑉ ᐱᓕᕆᐊᖏᑦ ᐊᒻᒪᓗ ᐱᒻᒪᕆᐅᔪᑦ ᐃᓚᖏᑦ, ᐊᒻᒪ ᐱᓇᐃᓗᑕᐃᑦ 

ᓇᓗᓇᐃᖅᑕᐅᓚᐅᖅᑐᑦ ᐊᑐᖅᖢᑎᒃ ᐱᓕᕆᕝᕕᖕᒧᑦ ᓇᓗᓇᐃᖅᑕᐅᓪᓚᕆᒃᓯᒪᔪᑦ ᖃᐅᔨᓴᐃᓐᓇᕐᓂᕐᒧᑦ ᐱᓕᕆᐊᑦ.  

 

ᓴᖅᑭᔮᖅᑎᑕᐅᔪᖅ ᐱᐊᓂᒍᑎᖃᓚᐅᖅᑐᖅ ᐅᖃᓪᓚᒃᖢᑎᒃ ᖃᓄᖅ ᐱᔪᒥᓱᒃᑐᐃᑦ ᑎᒥᐅᔪᑦ ᐊᒻᒪᓗ ᓄᓇᓕᖕᓂᑦ ᐃᓚᒋᔭᐅᔪᑦ 

ᐃᓚᐅᔪᓐᓇᕐᒪᖔᑕ ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᖃᐅᔨᓴᐃᓐᓇᕐᓂᕐᒧᑦ ᑲᔪᓯᕙᓪᓕᐊᓂᖏᓐᓂᑦ. ᐃᓄᓕᒫᑦ 

ᑲᔪᖏᖅᓴᖅᑕᐅᓚᐅᖅᑐᑦ ᐅᖃᐅᓯᒃᓴᖃᖁᔭᐅᓪᓗᑎᒃ ᐊᒻᒪᓗ ᐊᐱᖅᓱᖁᔭᐅᓪᓗᑎᒃ ᐊᒃᑐᐊᔪᓂᒃ ᓄᓇᕗᒻᒥᑦ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑦ ᑲᔪᓯᕙᓪᓕᐊᓂᖏᓐᓂᒃ, ᐱᓕᕆᓂᖏᓐᓂᒃ, ᐱᓕᕆᐊᑉ ᐊᒃᑐᐃᓂᖏᓐᓂᒃ, ᐊᒻᒪᓗ ᖃᓄᑐᐃᓐᓇᑦᑎᐊᖅ 

ᐃᓱᒫᓘᑎᓂᒃ ᐊᒃᑐᐅᔪᓄᑦ ᐱᓕᕆᐊᒧᑦ. ᑕᒪᕐᒥᒃ ᑎᑎᕋᖅᓯᒪᔪᑦ (ᐃᓚᐅᔪᖅ C – ᐅᖃᐅᓯᒃᓴᓄᑦ ᑕᑕᑎᕆᔾᔪᑏᑦ) ᐊᒻᒪᓗ 

ᐅᖃᐅᓯᒃᑯᑦ ᐅᖃᐅᓰᑦ ᐱᔭᐅᔪᓐᓇᓚᐅᖅᑐᑦ ᐃᓄᓕᒫᓄᑦ ᑐᒪᐅᒪᑎᑦᑎᓂᕐᒧᑦ ᑲᑎᒪᓂᕐᒥᑦ, ᐊᒻᒪ ᐅᖃᐅᓯᒃᑯᑦ ᐅᖃᐅᓰᑦ 

ᓂᐱᓕᐅᖅᑕᐅᓚᐅᖅᖢᑎᒃ ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᐃᖅᑲᓇᐃᔭᖅᑎᖏᓐᓂᑦ, ᑭᒑᖅᑐᐃᔩᑦ ᐊᓯᖏᓐᓂᑦ 

ᑎᒥᐅᔪᓂᑦ ᐊᒻᒪᓗ ᐱᓇᔪᒃᑐᓄᑦ. 

 

1.2 ᑲᑎᒪᓂᕐᒧᑦ ᓱᓇᒃᑯᑖᑦ  

ᑕᐃᑲᓂ ᐃᓄᓕᒫᖅᑎᑦᑎᓂᕐᒥᑦ ᑲᑎᒪᓂᕐᒥᑦ, ᐅᑯᐊ ᑎᑎᖅᑲᖁᑏᑦ ᐊᑐᐃᓐᓇᐅᑎᑕᐅᓚᐅᖅᑐᑦ ᓄᓇᕗᒻᒥᑦ 

ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂᑦ: 

▪ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᖃᕆᑕᐅᔭᒃᑯᑦ (PowerPoint) ᓴᖅᑭᔮᖅᑎᑦᑎᓂᖅ (ᖃᓪᓗᓈᑎᑐᑦ 

ᐊᒻᒪᓗ ᐃᓄᒃᑎᑐᑦ) 

▪ ᐅᖃᐅᓯᒃᓴᓄᑦ ᑕᑕᑎᕆᔾᔪᑏᑦ (ᖃᓪᓗᓈᑎᑐᑦ ᐊᒻᒪᓗ ᐃᓄᒃᑎᑐᑦ) 

▪ ᓄᓇᙳᐊᑦ ᐱᓕᕆᕕᐅᑉ ᓄᓇᖁᑎᖏᓐᓂᑦ  

 

ᐅᓄᖅᑐᓕᐅᖅᓯᒪᔪᑦ ᑲᑎᒪᖃᑎᖃᖃᑦᑕᓂᕐᒧᑦ ᑎᑎᖅᑲᖁᑏᑦ, ᐃᓚᐅᓪᓗᑎᒃ ᓴᖅᑭᔮᖅᑎᑕᖅ, ᒪᓂᓴᐃᔾᔪᑏᑦ ᐊᒻᒪᓗ 

ᐅᐸᒍᑎᓂᕐᒧᑦ ᐊᑎᓕᐅᕐᕖᑦ, ᐱᔭᐅᔪᓐᓇᖅᑐᑦ ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᖃᕆᑕᐅᒃᑯᑦ ᐃᓄᓕᒫᓄᑦ 

ᓇᓗᓇᐃᔭᐅᑎᖏᓐᓂᑦ ᐅᕘᓇ www.nirb.ca ᐊᑐᕐᓗᑎᒃ ᓇᓕᐊᑐᐃᓐᓇᖅ ᕿᓂᕐᓂᕐᒧᑦ ᐊᑐᖅᑕᐅᕙᒃᑐᑦ: 

▪ ᐱᓕᕆᐊᖑᔪᑉ ᐊᑎᖓ: ᓄᓘᔮᖕᓂᑦ ᓴᕕᒃᓴᕐᓂᐊᕐᕕᒃ  

▪ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ: 08MN053 

▪ ᑐᒃᓯᕋᐅᑎᑉ ᓈᓴᐅᑖ: 123910 

 

1.3 ᓴᖅᑭᔮᖅᑎᑦᑎᓃᑦ  

ᐅᑯᐊ ᑐᓴᒃᑲᐃᔾᔪᑏᑦ ᐊᑐᕐᑕᐅᓚᐅᖅᑐᑦ ᒪᓂᓴᐃᓪᓗᑎ ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᐃᓄᓕᒫᓂᒃ 

ᑐᒪᐅᒪᑎᑦᑎᓂᕐᒧᑦ ᑲᑎᒪᓂᕐᒧᑦ ᑲᑎᒪᖅᑳᖅᑎᓐᓇᒋᑦ: 

 

ᓈᓚᐅᑎᒃᑯᑦ 

 

ᐃᓄᓕᒫᓄᑦ ᑐᓴᒐᒃᓴᖅ ᖃᓪᓗᓈᑎᑐᑦ ᐊᒻᒪᓗ ᐃᓄᒃᑎᑐᑦ 

ᐅᖃᐅᓯᖃᑦᑕᕐᓗᓂ ᐃᒡᓗᓕᐅᑉ ᐅᖃᓪᓚᒡᕕᖓᒍᑦ 

ᐃᒪᐃᓕᖓᖁᔭᐅᓪᓗᑎᒃ ᒪᕐᕈᐊᖅᑎᑦ ᐅᓪᓗᖅ 

ᑕᓴᖅᓴᐅᑎᑕᐅᕙᒡᓗᓂ. 

ᐊᑭᓐᓇᕐᒥᐅᑕᑦ 

 

ᐃᓄᑎᑑᓕᖅᓯᒪᔪᖅ ᐊᑭᓐᓇᕐᒥᐅᑕᖅ ᓴᖅᑭᔮᖅᑎᑦᑎᓪᓗᓂ 

ᐅᓪᓗᖓᓂᒃ, ᓇᒦᓛᕐᓂᖏᑦ ᐊᒻᒪᓗ ᖃᔅᓯᒧᐊᖅᑎᓪᓗᒍ 

ᓇᒃᓯᐅᔾᔭᐅᓚᐅᖅᑐᖅ ᓄᓇᓕᖕᓂᒥᐅᑕᕐᓄᑦ, ᓄᓇᓕᖕᓂᑦ 

ᑲᑐᔾᔨᖃᑎᒌᖑᔪᓄᑦ, ᐊᒻᒪᓗ ᕼᐋᒪᓚᒃᑯᑦ ᐊᒡᓚᒡᕕᖓᓄᑦ 

ᓴᖅᑭᔮᖅᑎᑕᐅᖁᔭᐅᓪᓗᑎ ᐃᒡᓗᓕᖕᒥᑦ. 

ᖃᕆᓴᐅᔭᒃᑯᑦ 

 

ᐃᓄᒃᑎᑑᓕᖅᓯᒪᔪᖅ ᐃᓕᔭᐅᓚᐳᖅᑐᖅ ᖃᕆᑕᐅᔭᒃᑯᑦ 

ᓄᓇᓕᖓᑦᑕ ᐃᒡᓗᓕᐅᑉ ᐱᕙᓪᓕᐊᔪᖏᑦᑕ ᕙᐃᔅᐳᒃᑯᑦ 

ᐃᑭᐊᖅᑭᕕᖓᒍᑦ. 

 

2.0 ᑲᑎᒪᓂᕐᒥᑦ ᑎᑎᕋᖅᑕᐅᓚᐅᖅᑐᑦ ᑕᐃᑲᙵᑦ ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᐃᓄᓕᒫᓂᒃ 

ᑐᓴᐅᒪᑎᑦᑎᓂᕐᒧᑦ ᑲᑎᒪᓂᕐᒥᑦ  

ᐅᖃᐅᓯᒃᓴᑦ, ᐃᓱᒫᓘᑏᑦ, ᐊᒻᒪᓗ ᐊᐱᖅᑯᑏᑦ 

ᑖᓐᓇ ᐊᕕᒃᑐᖅᓯᒪᔪᖅ ᓇᐃᒡᓕᑎᕆᓯᒪᓪᓗᓂ ᐊᖃᐅᓯᐅᓚᐅᖅᑐᑦ ᐊᒻᒪᓗ ᐃᓱᒫᓘᑕᐅᓚᐅᖅᑐᑦ ᓴᖅᑭᑕᐅᓚᐅᖅᑐᖅ ᑕᒪᒃᑮ 

ᐅᖃᐅᓯᒃᑯᑦ ᐊᒻᒪᓗ ᑎᑎᖅᑲᑎᒍᑦ ᓄᓇᓕᖕᓂᑦ ᑐᒪᐅᒪᑎᑦᑎᓂᕐᒧᑦ ᑲᑎᓐᓂᕐᓂᑦ ᐊᒃᑐᐊᔪᑦ ᖃᐅᔨᓴᐃᓐᓇᕐᓂᕐᒧᑦ ᓄᓘᔮᖕᓂᑦ 

ᓴᕕᒃᓴᕐᓂᐊᕐᕕᖕᒥᑦ. ᑕᒪᒃᑯᐊ ᐅᖃᐅᓯᒃᓴᐅᓚᐅᖅᑐᑦ ᐃᑲᔫᑎᖃᕐᓂᐊᖅᑐᖅ ᑲᑎᒪᔩᑦ ᓇᓗᓇᐃᔭᐃᓗᑎᒃ ᑭᓱᑦ 

ᑲᒪᒋᔭᐅᔭᕆᐊᖃᕐᒪᖔᑕ ᐅᕝᕙᓘᓐᓃᑦ ᐃᓱᒪᒋᔭᐅᔭᕆᐊᖃᕐᒪᖔᑕ ᐱᓕᕆᓂᓕᒫᖏᓐᓂᑦ ᓄᓇᕗᒻᒥᑦ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑦᑕ ᖃᐅᔨᓴᐃᓐᓇᕐᓂᕐᒧᑦ ᐱᓕᕆᐊᖏᓐᓂᒃ ᑕᕘᖓ ᓄᓘᔭᕐᓂ ᓴᕕᒃᓴᕐᓂᐊᕐᕕᖕᒧᑦ.  

 

http://www.nirb.ca/

ᖃᐅᔨᒪᓂᐊᖅᐳᓯ ᐅᖃᐅᓯᐅᓚᐅᖅᑐᓕᒫᑦ ᐊᕕᒃᑐᖅᓯᒪᔪᒧᑦ ᐃᓕᔭᐅᓯᒪᖕᒪᑕ ᐃᒪᐃᖃᑎᒌᓄᑦ ᓴᖅᑭᔮᖁᓪᓗᒋᑦ 

ᐱᓇᐃᓗᑕᓪᓗᐊᑕᖏᓐᓂᑦ ᐅᖃᐅᓯᐅᓚᐅᖅᑐᓂᑦ ᑐᒪᐅᒪᑎᑦᑎᓂᕐᒧᑦ ᑲᑎᓐᓂᕐᓂᑦ ᐊᒻᒪᓗ ᐱᓕᕆᐊᕐᒧᑦ 

ᐅᓪᓗᒥᒨᖓᓕᖅᑎᑦᑎᓂᕐᒧᑦ ᑲᑎᒪᓂᕐᒥᑦ.  

 

2.1 ᐱᓇᐅᓗᑕᐃᑦ ᐊᒃᑐᐊᔪᑦ ᐅᓯᑲᖅᑕᕐᓂᕐᒧᑦ  

▪ ᐊᐱᖅᑯᑎ ᐊᒃᑐᐊᔪ ᖃᔅᓯᑦ ᐅᒥᐊᕐᔪᐊᑦ ᐊᑐᖅᑕᐅᖕᒪᖔᑕ ᒫᓐᓇ. 

▪ ᐃᓱᒫᓘᑎ ᒪᑯᓄᖓ ᓱᕈᖅᓯᑐᐃᓐᓇᕆᐊᖃᕐᓂᖏᓐᓄᑦ ᑕᕆᐅᑉ ᐆᒪᔪᖁᑎᖏᓐᓄᑦ ᑕᒫᙵᑦ ᐅᓯᖃᖅᑕᕐᓂᕐᒥᑦ. 

 

2.2 ᐱᓇᐅᓗᑕᐃᑦ ᐊᒃᑐᐊᔪᑦ ᐳᔪᕐᒧᑦ 

▪ ᐃᓱᒫᓘᑎ ᐊᒃᑐᐊᔪᑦ ᐳᔫᑉ ᐊᐅᓚᑕᐅᓂᖓ ᐊᒻᒪᓗ ᐳᔪᖅ ᐊᑲᐅᖏᓪᓕᐅᕈᑕᐅᖕᒪᖔᑦ ᓂᕐᔪᑎᓄᑦ. 

 

2.3 ᐃᓄᓕᕆᓂᖅ ᐊᒻᒪᓗ ᑮᓇᐅᔭᓕᕆᓂᖅ/ᐱᖅᑯᓯᕐᓄᑦ ᐱᓇᐃᓗᑕᐃᑦ 

▪ ᐃᓱᒫᓘᑎ ᐃᓄᐃᑦ ᐊᖏᔪᖅᑲᐅᑎᐅᓂᖅᓴᐃᑦ ᐱᑕᖃᙱᓗᐊᕐᓂᖏᓐᓄᑦ ᐊᔪᕐᓇᕈᑕᐅᖕᒪᑦ ᐃᖅᑲᓇᐃᔭᖅᑎᓄᑦ 

ᐱᔾᔪᑕᐅᓪᓗᓂ ᐅᖃᐅᓰᑦ ᐊᔾᔨᒌᖏᓐᓂᖏᓐᓄᑦ. 

▪ ᐃᓱᒫᓘᑎ ᐱᖅᑯᓯᕐᓄᑦ ᓱᖏᐅᓴᐅᑎᐅᓲᖅ ᖃᓪᓗᓈᓄᑦ ᐃᖅᑲᓇᐃᔭᖅᑎᓄᑦ ᐱᒻᒪᕆᐅᔾᔭᐅᙱᒻᒪᑦ. 

▪ ᐃᓱᒪᓘᑏᑦ ᐅᕕᓂᖕᒧᑦ ᐊᔾᔨᒌᖏᑦᑐᓄᑦ ᐱᐅᒃᓴᑎᓐᓃᑦ ᑐᕌᖅᑐᑦ ᐃᓄᒃᓄᑦ ᐹᕙᓐᓛᓐᑯᓐᓂᑦ ᐊᒻᒪᓗ 

ᐃᓱᒫᓘᑎᑕᓕᒃ ᑕᐃᑲᓂ ᐱᑕᖃᕐᓂᖓᓂᑦ ᐊᔾᔨᒌᖏᑦᑎᑦᓂᕐᒥᑦ ᖃᓄᖅ ᑲᒪᒋᔭᐅᖃᑦᑕᕐᓂᖏᑦ. 

▪ ᐃᓱᒫᓘᑎ ᑲᒪᔩᑦ ᐃᓕᓐᓂᐊᖅᑎᑕᐅᓲᙳᙱᒻᒪᑕ ᐃᓄᐃᑦ ᐱᖅᑯᓯᖓᓐᓂᑦ. 

▪ ᐃᓱᒫᓘᑎ ᒪᒃᑯᒃᑐᑦ ᐃᖅᑲᓇᐃᔭᕈᒪᔪᑦ ᐅᔭᕋᖕᓂᐊᕐᕕᖕᒥᑦ ᑭᓯᐊᓂ ᑕᖅᑮᑦ ᐊᒥᓲᙱᑦᑐᑦ ᓄᖅᑲᕇᖃᑦᑕᕐᒪᑕ, 

ᐊᒻᒪᓗ ᖃᐅᔨᓴᖅᑕᐅᔭᖕᓇᑎ ᖃᓄᐃᒻᒪᑦ ᑕᐃᒪᐃᒻᒪᖔᑦ: ᐱᓇᓱᐊᕈᓰᒃ ᒪᕐᕉᒃ 

ᐊᖏᕐᕋᖅᓯᒪᓂᖅ/ᐊᐅᓪᓚᖅᓯᒪᓂᖅ ᐃᖅᑲᓇᐃᔮᒧᑦ ᐋᖅᑭᒃᑕᐅᓯᒪᔪᖅ, ᖃᐅᔨᒪᙱᓐᓂᖅ ᖃᓄᖅ 

ᑮᓇᐅᔭᓕᕆᔭᕆᐊᒃᓴᖅ? ᒫᓐᓇ ᐊᒻᒪᓗ ᐃᖅᑲᓇᐃᔭᖅᑎᕕᓃᑦ ᖃᐅᔨᓴᖅᑕᐅᓪᓗᐊᕐᒪᑕ ᖃᐅᔨᔭᐅᖁᓪᓗᒍ ᐱᔾᔪᑖ. 

▪ ᐃᒪᓐᓈᖅᑑᑎ ᐅᖃᐅᓯᒃᓴᕐᓄᑦ ᖃᐅᔨᓴᐅᑎ ᐋᖅᑭᒃᑕᐅᓪᓗᐊᕐᒪᑦ ᐃᓄᓕᕆᓂᖅ ᖃᐅᔨᓴᐃᓐᓇᖅᑕᐅᖁᓪᓗᒍ. 

▪ ᐃᓱᒫᓘᑎ ᐊᐃᑉᐊᕆᔭᐅᔪᖅ ᐃᒡᓗᓕᖕᒥᑦ ᐊᐱᖅᓱᖅᑕᐅᙱᒻᒪᑕ ᖃᓄᖅ ᐊᒃᑑᑎᓂᖃᕐᒪᖔᑦ ᐊᐃᑉᐸᖏᑦ 

ᐊᐅᓪᓚᖅᓯᒪᑎᓪᓗᖏ ᐊᖏᕐᕋᖅᓯᒪᙱᖦᖢᑎᒃ ᐃᖅᑲᓇᐃᔭᖅᖢᑎᒃ ᐊᒻᒪᓗ ᐊᑲᐅᙱᓕᐅᖁᑕᐅᔪᓐᓇᖅᑐᑦ 

ᑕᐃᒪᐃᖃᑦᑕᕐᓂᕐᒧᑦ. 

 

2.4 ᐱᓇᐅᓗᑕᐃᑦ ᐊᒃᑐᐊᔪᑦ ᐃᖅᑲᓇᐃᔮᒧᑦ 

▪ ᐊᐱᖅᑯᑎ ᐊᒃᑐᐊᔪᖅ ᑭᒃᑯᑦ ᐊᑭᓕᖅᓱᐃᖕᒪᖔᑕ ᐱᓕᒻᒪᒃᓴᓂᕐᒧᑦ. 

 

2.5 ᐊᓯᖏᑦ ᐱᓇᐃᓗᑕᐃᑦ 

▪ ᐃᓱᒫᒡᓘᑎ ᓴᖅᑭᑕᐅᓚᐅᖅᑐᖅ ᐱᑕᖃᑦᑎᐊᖃᑦᑕᙱᓐᓂᖓᓄᑦ ᑐᓵᔨᒃᓴᒥᒃ ᓄᓇᓕᖕᓂᑦ ᑐᒪᐅᒪᑎᑦᑎᓂᕐᒧᑦ 

ᑲᑎᓐᓂᕐᒧᑦ. 

▪ ᐊᐱᖅᑐᑎ ᐊᐱᓕᓪᓗᓂ ᓂᖏᖅᑕᖅᑐᑦ ᐊᓯᔾᔨᕐᓂᐊᕐᒪᖔᑕ ᓴᕕᒃᓴᖅ ᐊᔾᔨᒌᖏᑦᑐᓄᑦ ᓂᐅᕐᕈᑕᐅᓂᖓ. 

▪ ᐃᓱᒫᓘᑎ ᐃᖅᑲᓇᐃᔭᖅᑎᕕᓂᕐᒥᑦ ᒥᒃᓵᓄᑦ ᐱᑕᖃᑦᑎᐊᙱᓐᓂᖏᓐᓄᑦ ᑯᕕᔪᖃᕐᓂᕈᓂ ᐱᓕᕆᔾᔪᑏᑦ 110 

ᐊᖅᑎᖕᓂᐅᑉ ᓄᓇᖁᑎᖓᓂᑦ. 

3.0 ᓇᐃᓪᓕᒋᐊᖅᓯᒪᔪᖅ ᐊᒻᒪᓗ ᐃᓱᖓ  

ᓄᓇᓕᖕᓂᑦ ᐃᓚᒋᔭᐅᔪᑦ ᐃᒡᓗᓕᖕᒥᐅᑦ ᐃᓚᐅᓚᐅᖅᑐᑦ ᐅᓐᓄᒃᑯᑦ ᑐᓴᐅᒪᑎᑦᑎᓂᕐᒧᑦ ᑲᑎᓐᓂᕐᒥᑦ ᓴᖅᑮᓚᐅᖅᑐᑦ 

ᐊᐱᖅᑯᑎᓂᒃ, ᑐᓂᓯᓪᓗᑎᒃ ᐃᓱᒫᓘᑎᒥᖕᓂᒃ ᐊᒻᒪᓗ ᐅᖃᐅᓯᒃᓴᒥᖕᓂᒃ, ᐊᒻᒪᓗᑦᑕᐅᖅ ᐅᖃᒪᔭᐅᑎᖃᖅᖢᑎᒃ ᐊᒃᑐᐊᔪᓂᒃ 

ᐅᓯᖃᖅᑕᕐᓂᕐᒧᑦ, ᐳᔪ, ᐊᓯᖏᓐᓂᒃ ᐃᓄᓕᕆᓂᖅ ᐊᒻᒪ ᑮᓇᐅᔭᓕᕆᓂᕐᒨᓕᖓᔪᓂᒃ ᐊᒃᑐᐊᔪᓂᒃ ᓄᓘᔮᖕᓂᑦ 

ᓴᕕᒃᓴᕐᓂᐊᕐᕕᖕᒥᑦ ᐱᓕᕆᐊᒧᑦ. ᐅᖃᐅᓯᐅᔪᑦ ᐊᒻᒪᓗ ᐃᓱᒫᓘᑕᐅᔪᑦ ᓴᖅᑭᑕᑦ ᑕᐃᑲᓂ ᐃᓄᓕᒫᓄᑦ ᑐᒪᐅᒪᑎᑦᑎᓂᕐᒧᑦ 

ᑲᑎᒪᓂᕐᒥᑦ ᑭᐅᔭᐅᓚᐅᖅᑐᑦ ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂᑦ ᐊᒻᒪᓗ ᑐᑭᓯᑦᑎᐊᖅᑎᑦᑎᒃᑲᓐᓂᕈᑏᑦ 

ᑐᓂᔭᐅᓇᐅᖅᑐᑦ ᐹᕙᓐᓛᓐᑯᑦ ᐃᖅᑲᓇᐃᔭᖅᑎᖏᓐᓄᑦ ᑕᐃᒪᐃᑦᑕᕆᐊᖃᕌᖓᑦᔭ. ᐅᖃᐅᓯᒃᓴᐃᑦ ᐊᒻᒪᓗ ᐃᓱᒫᓘᑎᑦ 

ᓴᖅᑭᑕᐅᔪᑦ ᐃᑲᔪᖅᓯᓂᐊᖅᑐᑦ ᓇᓗᓇᐃᔭᐃᓗᑎᒃ ᑭᓱᓂᒃ ᑲᒪᔨᔭᖃᕆᐊᖃᕐᒪᖔᑦ ᐅᕝᕙᓘᓐᓃᑦ ᐃᓱᒪᒋᔭᖃᕆᐊᖃᕐᒪᖔᑦ 

ᑕᐃᑯᖓᓗᒃᑖᖅ ᓄᓘᔮᖕᓂᑦ ᓴᕕᒃᓴᕐᓂᐊᕐᕕᒃ ᐱᓕᕆᐊᕐᒧᑦ ᖃᐅᔨᓴᐃᓐᓇᕐᓂᕐᒧᑦ ᐱᓕᕆᐊᑦ ᐊᒻᒪᓗ ᓄᓇᕗᒻᒥᑦ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᐊᒃᑐᐃᓂᕐᒧᑦ ᖃᐅᔨᓴᕈᑎᖏᓐᓂᑦ ᐊᔾᔨᒋᐸᓗᒃᑕᖏᓐᓂᑦ ᐱᓕᕆᐊᓄᑦ ᓄᓇᕘᒥᑦ. 

ᐃᓚᐅᔪᖅ A − ᐊᑎᓕᐅᕐᕖᑦ ᑎᑎᖅᑲᑦ 

ᐃᓚᐅᔪᖅ B − ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᓴᖅᑭᔮᖅᑎᑕᖏᑦ 

ᐃᓚᐅᔪᖅ C − ᑎᑎᖅᑲᑎᒍᑦ ᐅᖃᐅᓰᑦ 

